
孫覺除吏部侍郎制

作者：蘇軾　北宋

本作品收錄於《東坡全集�》

敕。自國家還政文昌，將以致治。而天官四銓，總核人物。澄清流品，未見其人。除擬

之間，賢愚同滯。以爾朝請郎試給事中孫覺，文學論議，燭知本原。諫省東臺，久從踐

歷。選掄之慎，委寄益隆。噫，法之窒閡者更，吏之不虔者逐。賕文弗作，甄序有倫。

服我訓詞，尚有大用。可特授依前官試吏部侍郎。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

